
2023 - yil 15 - iyun 168-14-201-Q/23 Sergeli tuman hokimligi

Sergeli tumani umumiy o‘rta ta'lim maktablariga mikrohududlarni biriktirish
to‘g‘risida

O‘zbekiston Respublikasining “Ta’lim to‘g‘risida”gi Qonuni talablaridan kelib
chiqqan  holda  umumiy  o‘rta  ta'lim  majburiyatlarini  bajarish  hamda  tumanda
joylashgan  maktab  hududida  istiqomat  qiluvchi  ta’lim  yoshidagi  bolalar  va
o‘smirlarni ta’limga jalb qilish va umumta’lim maktabi ro‘yxatiga olingan o‘quvchilar
kontingentini  yil  davomida  to‘liq  saqlab  qolinishini  nazoratga  olish   hamda
O‘zbekiston Respublikasi Vazirlar Mahkamasining 2017-yil  24-martdagi 140-sonli
qarori  bilan  tasdiqlangan  “Umumiy  o‘rta  ta’lim  to‘g‘risida”gi  Nizom  ijrosini
ta'minlash hamda Sergeli tuman Maktabgacha va maktab ta'limi bo‘limining 2023-yil
11-maydagi 026/1-170-sonli xatini inobatga olib

Q A R O R  Q I L A M A N:

1.  Tumanda  joylashgan  maktablarning  mikrohududlarini  qayta  taqsimlashni
inobatga  olgan  holda,  maktablarni  hududlarga  biriktirish  tartibi  ilovaga  muvofiq
tasdiqlansin.

2. Sergeli tuman Maktabgacha va maktab ta'limi bo‘limi (A.Mamadjanov):

tuman hududida istiqomat qiluvchi maktab yoshidagi bolalar va o‘smirlarning
umumiy o‘rta ta’lim maktablariga jalb qilinish choralarini ko‘rish vazifasi yuklatilsin.

3.  Belgilab qo‘yilsinki:

a)  hududlarda  istiqomat  qiluvchi  oilalarning  farzandlari  belgilab  berilgan
maktabda, shuningdek, amaldagi tartiblarga rioya etgan holda boshqa mikrohududga
biriktirilgan maktablarda o‘qish huquqiga ega.

b) hududdagi maktab yoshdagi bolalarni ro‘yxatga olish, umumiy o‘rta ta’lim

to‘g‘risidagi nizom asosida ish yuritishga umumiy o‘rta ta’lim maktablarining shaxsan
birinchi rahbarlari mas’ul etib belgilansin.

4.  Sergeli  tuman  hokimligi  Axborot  va  kommunikatsiya  texnologiyalarini
rivojlantirish  bo‘limi  (S.Yunusov),  tuman  hokimligi  matbuot  kotibi,  hokimning
axborot va siyosiy masalalar bo‘yicha maslahatchisi (R.Artikova) zimmasiga:

mazkur qaror Toshkent shahar hokimligining va Sergeli tuman hokimligining
rasmiy internet sahifalarida, ijtimoiy tarmoqlarida hamda Telegram sahifasida rasmiy
e'lon  qilinishini  va  www.toshkent.uz  (www.sergeli.toshkent.uz)  veb-saytiga
joylashtirilishini  ta'minlash  yuklatilsin.

5. Ushbu qaror qabul qilinishi munosabati bilan Sergeli tuman hokimining 2022-
yil 6-yanvardagi 3-14-201-Q/22-sonli qarori o‘z kuchini yo‘qotgan deb hisoblansin.

6. Mazkur qaror E-qaror.gov.uz yagona elektron tizimida rasmiy e'lon qilingan
kundan boshlab kuchga kiradi.

7. Qaror ijrosini nazorat qilish tuman hokimining o‘rinbosari  O‘.Mahkamov va
Se rge l i  t uman  Mak tabgacha  va  mak tab  t a ' l im i  bo ‘ l imi  mud i r i
A.Mamadjanov  zimmalariga  yuklatilsin.

 

Tuman hokimi E.Shukurov

Sergeli tuman hokimining
2023-yil 15-iyundagi

168-14-201-Q/23-son qaroriga
1-ilova

